
1. Իրավական ակտի ընդունման անհրաժեշտությունը

Նախագծի ընդունումը պայմանավորված է Համաշխարհային ճանապարհային ասոցիացիայի (Permanent International Association of Road Congresses «PIARC») (այսուհետ՝ PIARC) անդամակցությամբ PIARC‑ին 2024 և 2025 թվականների, ինչպես նաև 2026 թվականի անդամավճարները վճարելու անհրաժեշտությամբ։

2․ Ընթացիկ իրավիճակը և խնդիրները

Հայաստանի Հանրապետությունը 2024 թվականից անդամակցում է PIARC-ին։ PIARC-ը ճանապարհային ոլորտում կայուն ենթակառուցվածքների ձևավորման, զարգացման և միջազգային համագործակցության առաջատար կազմակերպություն է, որին անդամակցում են շուրջ 125 երկրներ։ PIARC-ի աշխատանքում ներգրավված են ավելի քան 20 տեխնիկական կոմիտեներ և թիրախային խմբեր, որոնք միավորում են աշխարհի ավելի քան 1,500 փորձագետների՝ դառնալով աշխարհում ճանապարհային տնտեսության գծով մասնագետների ամենախոշոր ցանցը։
Նշվածի շրջանակներում Հայաստանը, լինելով PIARC-ի անդամ պետություն, վերջինիս պետք է վճարի 2024, 2025 և 2026 թվականների անդամավճարները, որոնք միասին կազմում են 12,200 եվրո, այդ թվում՝ 2024 թվականի համար 3,700 եվրո, 2025 թվականի համար 4,100 եվրո, իսկ 2026 թվականի համար 4,400 եվրո:
Հաշվի առնելով, որ ՀՀ ԱԳ նախարարության կողմից PIARC-ի անդամակցության վճարման համար ՀՀ կառավարության՝ 1118 «Համագործակցություն միջազգային կազմակերպությունների հետ» ծրագրի 12001 «Միջազգային կազմակերպություններին ՀՀ անդամակցության վճարներ» միջոցառման շրջանակներում 2026 թվականի պետական բյուջեով ֆինանսական միջոցներ չեն նախատեսվել` առաջարկում ենք PIARC-ի անդամակցության համար պահանջվող 12,200 եվրո գումարի վճարման համար ՀՀ 2026 թվականի պետական բյուջեում կատարել վերաբաշխում՝ 1049 «Ճանապարհային ցանցի բարելավում» ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառումից 12,200 եվրոյին համարժեք 5,490.0 հազար դրամը վերաբաշխելով ՀՀ կառավարության 1118 ծրագրի 12001 միջոցառմանը։
Միաժամանակ, հայտնում ենք, որ նվազեցման արդյունքում՝ 1049/11001 միջոցառման արդյունքային ցուցանիշներում փոփոխություն կատարելու անհրաժեշտությունը բացակայում է, հարկ է նշել նաև 5,490.0 հազար դրամը համարվում է ազատ միջոց։

3․ Ակնկալվող արդյունքը 

Նախագծի ընդունմամբ ՀՀ-ն, որպես PIARC-ի անդամ պետություն, կվճարի 2024, 2025 և 2026 թվականների անդամավճարները, որը Հայաստանին կտա հետևյալ հնարավորություններն ու առավելությունները՝
1) Ճանապարհների ենթակառուցվածքի և ավտոմոբիլային տրանսպորտի ոլորտներում միջազգային ստանդարտների և լավագույն փորձի տարածում։ PIARC-ի տեխնիկական կոմիտեների հետ աշխատանքը Հայաստանին հնարավորություն կտա զարգացնել ՀՀ ճանապարհային ենթակառուցվածքների կառավարման առկա փորձը՝ այն համապատասխանեցնելով միջազգային չափանիշներին՝ այդպիսով բարձրացնելով ճանապարհային ցանցի որակն ու անվտանգությունը․ 
2) Գիտելիքի և համաշխարհային փորձի փոխանակում։ PIARC-ը ծառայում է որպես անդամ երկրների միջև գիտելիքի և փորձի փոխանակման դինամիկ հարթակ, որը հնարավորություն կտա Հայաստանին ակտիվորեն մասնակցելու գիտելիքի և փորձի փոխանակման էկոհամակարգին։ Արդիականացված գիտելիքի և կարողությունների շարունակական զարգացումը Հայաստանին կդարձնի մրցակցային՝ ճանապարհային ենթակառուցվածքների և տրանսպորտի զարգացման սցենարներում:
3) Նորարարության և առաջադեմ մեթոդների կիրառում։ PIARC-ի միջոցով Հայաստանին հասանելի կդառնան առաջատար զարգացած երկրներում կիրառվող նորագույն և նորարարական մեթոդները և տեխնոլոգիաները: Հայաստանը հնարավորություն կունենա կիրառել ճանապարհների պահպանման ժամանակակից, կայուն տրանսպորտային լուծումներ և ճանապարհային անվտանգության համակարգ:
4) Համաշխարհային միտումների հետ համահունչ զարգացում։ PIARC-ի հետ կապը երաշխավորում է միջազգային ենթակառուցվածքների արդիականացման միտումներին և զարգացումներին համահունչ քաղաքականության իրականացումը, որը հնարավորություն կտա Հայաստանին լիարժեք ինտեգրվել ավտոմոբիլային ճանապարհների և տրանսպորտի ոլորտների միջազգային միջավայրին:
Այսպիսով՝ PIARC-ի հետ համագործակցությունը կնպաստի միջազգային չափանիշներին համապատասխան ճանապարհների ենթակառուցվածքի և ավտոմոբիլային տրանսպորտի ոլորտների զարգացմանը, գիտելիքների փոխանակմանը և նորարարական մեթոդների, ժամանակակից և առաջադեմ տեղեկատվական տեխնոլոգիաների ներդրմանը, ինչպես նաև Հայաստանի ներգրավմանը ոլորտային համագործակցության տարբեր ձևաչափերում և նախագծերում՝ դրանով իսկ բարելավելով տրանսպորտային ենթակառուցվածքի կառավարման մշակույթը և ճանապարհային ենթակառուցվածքի պահպանման և զարգացման նոր գործելակերպը: Ուստի, նշված հնարավորություններից օգտվելու և PIARC-ի հետ արդյունավետ համագործակցություն ապահովելու նպատակով՝ անհրաժեշտ է վճարել 2024-2026 թվականների անդամակցության գումարները։

5․Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է ՀՀ տարածքային կառավարման և ենթակառուցվածքների և ՀՀ արտաքին գործերի նախարարությունների կողմից: 

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7․Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին

Նախագծի ընդունման դեպքում ՀՀ 2026 թվականի պետական բյուջեի եկամուտներում և ծախսերում փոփոխություններ չեն նախատեսվում։

8․Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարությունների հետ։

Նախագիծը բխում է Կառավարության 2021-2026 թվականների ծրագրի «3.2 ճանապարհաշինություն» գլխի 3-րդ պարբերության 15-րդ կետի՝ «մասնագիտական ներուժի մեծացում՝ ճանապարհային ոլորտի մասնագետների կրթության և վերապատրաստման միջոցով», ինչպես նաև «1.1 Արտաքին քաղաքականություն» գլխի     1-ին պարբերության 14-րդ կետի՝ «Կարևորվելու են ԵԽ-ում և միջազգային այլ կառույցներում Հայաստանի առավել ակտիվ ներգրավվածությունը և նախաձեռնողական քաղաքականությունը, հատկապես միջազգային այն կառույցների շրջանակներում, որոնց անդամ է Հայաստանը, կամ որոնց հետ կան ձևավորված գործակցության ձևաչափեր» միջոցառումների իրականացման անհրաժեշտությունից։
3

